
“NDỊNA” N’ASỤSỤ IGBO: ATỤTỤ NNYOCHA MMEBERE 

OKWU 

 

Orji, Ethel Odinakachi 
Ngalaba Amụmamụ Igbo, Afrịka na Eshia 

Mahadum Nnamdị Azịkiwe, Ọka 

 

Ụmịedemede  

‘Ndịna’ bụ mkpụrụokwu na-egosi ihe ndị dị n’otu ụdịrị maọbụ sọ n’ótù 
òtù. E mere nchọcha a bụ iji atụtụ nnyocha mmebere okwu tụchaa 
okwu ‘ndịna’ n’asụsụ Igbo iji kọwapụta ihe okwu ‘ndịna' pụtara n’Igbo, 
etu okwu ndịna na echiche ngụnyere si mmetụta. Ihe kpalitere nwa 
nchọcha ime nchọcha n’isiokwu a bụ na ọ dịbeghị ọtụtụ nchọcha e 
merela n’isiokwu a n’Igbo. E nwetara ngwa nchọcha a site n’ịgụ 
akwụkwọ ọgụgụ ndị e derela n’ihe banyere isiokwu a. E jikwa atụtụ 
nnyocha mmebere okwu were tụchaa ngwa nchọcha e nwetara n’emem 
nchọcha a. A chọpụtara na e nwere okwu ‘ndịna’ n’Igbo, na okwu 
‘ndịna’ na-egosi okwu ndị so n’ótù òtù. A chọpụtakwara na okwu 
‘ndịna’ na-ezipụta echiche ngụnyere n’oge ọbụla ma chọpụtakwa na a 
ga-ejinwu atụtụ nnyocha mmebere okwu were tụcha okwu a bụ okwu 
‘ndịna’. Ndị ga-erite uru na nchọcha a bụ: ndị nkuzi Igbo, 
ụmụakwụkwọ ngalaba amụmamụ Igbo na ụmụafọ Igbo niile nwere 
mmasị n’ebe asụsụ na ọmenala Igbo dị. 
 

Mkpọlite 

Ọtụtụ ndị nchọcha ejirila atụtụ dị iche iche were mee nchọcha 

n’isiokwu dị iche iche n’asụsụ Igbo. E meela nchọcha dị iche iche iji 

chọpụta mmekọrịta dị n’etiti mkpụrụokwu na ihe ọ na-egosi nakwazi 

etu mba na asụsụ dị iche iche si aghọta okwu ha na-ekwu n’oge ha na-

enwe mmekọrịta, mana, e nwebeghị ọtụtụ nchọcha e merela n’okwu 

‘ndịna’ n’Igbo. Ọ bụ nke a kpaliri nwa nchọcha ime nchọcha n’isiokwu 

a, ọ bụghị naanị ime nchọcha n’isiokwu a kama ime ya n’Igbo. 

Ebumnobi nchọcha a gụnyere: ịchọpụta ihe okwu ‘ndịna’ pụtara; iji 

ọmụmaatụ were gosipụta okwu ndị bụ ọnọniisi na nsona ma 

gosipụtakwa mmekọrịta dị n’etiti okwu “ndịna” na echiche ngụnyere; 

ịma ma e nwere ike iji atụtụ nnyocha mmebere okwu wee tụchaa okwu 

ndịna. 

 

Iji mejupụta nchọcha a, a tụlere ọtụtụ agụmagụ na atụtụ dị iche iche ndị 

ọkammụta derela n’ebe ha metutara isiokwu a. Ajụjụ ụfọdụ nyere aka 

iji mee ka nchọcha gaa n’ihu bụ: 

a. Gịnị ka okwu ‘ndịna’ pụtara n’Igbo? 

b. Olee ọmụmaatụ dị iche iche a ga-eji zipụtanwu okwu “ndịna” 

n’Igbo? 

ch. Kedu mmekọrịta dị n’etiti okwu ‘ndịna’ na echiche ngụnyere? 

d. Kedu ka a ga-esi ji atụtụ nnyocha mmebere okwu were tụchaa okwu 

‘ndịna’ n’Igbo? 

Nsogbu kpalitere nchọcha bụ na e meela ọtụtụ nchọcha n’okwu ‘ndịna’ 

na Bekee mana o nwebeghị nke nwa nchọcha hụrụ e merela n’Igbo. Ọ 

bụ nke a kpalitere mmụọ nwa nchọcha ime nchọcha n’isiokwu a. 

  

Uru a ga-erite na nchọcha a bụ na ọ ga-etinyeso na nchọcha e merela 

n’isiokwu Igbo. Ọ ga-abara ọtụtụ ndị na-agụ Igbo n’ụlọ akwụkwọ dị elu 

ma bakwara ndị nkuzi Igbo uru n’ebe ọ pụru iche. Ọzọ dị ka ibe ya bụ 

na ọ ga-enyere onye ọbụla chọrọ ime nchọcha n’isiokwu a maọbụ nke 

yiri ya aka ịhụ ebe e deturu ihe n’isiokwu a n’Igbo. 

  

Atụtụ e jiri tụchaa ngwa nchọcha a bụ atụtụ nnyocha mmebere okwu. E 

deturu ihe niile nwa nchọcha nwetara mgbe ọ na-eme nchọcha ya etu o 

siri nweta ha ka o wee doo anya. 

 

2.0 Ntụlegharị Agụmagụ 

N’ebe a ka a tụlegharịrị agụmagụ dị iche iche gbasara isiokwu a na-eme 

nchọcha na ya. 

2.1 Nkọwa Okwu 

Na nkọwa Mbah na ndị ọzọ (2013) “okwu ndịna na-egosipụta 

mmekọrịta dị n’okwu na okwu ndị ọzọ, nke pụtara na okwu ndịna bụ 

mkpụrụokwu nke nghọtaokwu ya na-aka apụta ihe karịa ọnọniime ya. 

Udemmadu  (2018) kwuru na okwu ndịna dịka “okwu na-egosi ngụnye 

maọbụ ihe ndị so n’ótù òtù”. Mgbe a kpọrọ otu ihe aha, o nwere ihe ndị 

ọzọ so n’òtù ahụ. Ogbulogo (2005) kọwara okwu ndịna dịka mmekọrịta 

dị n’okwu ndị nọ n’otu ụdịrị. Ndimele (2005) na nkọwa nke ya dere na 

okwu ndịna bụ okwu na-ezipụta echiche ngụnyere na nghọta ya. Nke a 

gosiri na ebe ọbụla e nwere okwu ndịna, a ga-enwerịrị echiche 

ngụnyere. Lyons (1968) dere na okwu ndịna na-apụtakarị ihe na 

nkejiasụsụ bụ aha. Ọ kọwara na e nweghị ike ịhụ okwu ndịna kwụ naanị 

ya kama ọ ga-enwerịrị ihe ndị so ya n’azụ. 

  

A na-ahụkarị okwu ndịna na nghọta mkpụrụokwu. Nke a pụtara na 

okwu ndịna bụ mkpụrụokwu dị na ngalaba amụmamụ na-ahụ maka 

nghọta maọbụ echiche dị n’okwu. Cann (1995) kọwara okwu ndịna 

dịka okwu e bitere n’asụsụ Griik – “hupo” nke pụtara ‘n’okpuru’ na 

‘onoma’ nke pụtara ‘aha’. Nke a pụtara na ịghọta okwu ndịna bụ ibụzọ 

ghọta aha dị n’okpuru okwu ahụ. 

 

2.1.1 Ọnọniisi na Nsona 

N’okwu ndịna, ọnọniisi bụ isi sekpụ nti ebe ọtụtụ okwu ndị nọ n’okpuru 

ya bụ nsona. (Udemmadu, 2018). Okwu ndịna ga-enwerịrị ọnọniisi 

nakwazi nsona ka nghọta ya were zuo oke n’ọmụmụ sayensị asụsụ. 

Udemmadu gara n’ihu nye ọmụmaatụ dị ka: ‘nwoke’, ‘nwaanyị’, 

‘ụmụaka’, ‘ntorobịa,’ bụcha mmadụ. N’omụmaatụ a, ‘mmadụ’ bụ 

ọnọniisi ebe ndị ọzọ nọ n’okpuru ya bụ nsona.  Cruse (1990) kwadoro 

echichi a site n’ọmụmaatụ ya: Mondee, Tuuzdee, Wenezdee, Tọọzdee, 

Fraidee, Satụdee na Sọndee bụgbado izuụka na Bekee ebe ‘izuụka’ bụ 

ọnọniisi, ndị ọzọ na-eso ya bụ nsona. Mgbe ọbụla e nwere usorookwu, 

nghọta dị na ya nwere mpụtara dị iche karịa oge mkpụrụokwu nọọrọ 

onwe ha iche iche. Ọ bụ ya kpatara e ji nwee nghọta echiche ngụnyere, 

ndajọ, kwunkwugide na ọtụtụ ndị ọzọ. 

 

2.1.2  Echiche Ngunyere 

Nke a bụ mmekọrịta dị n'etiti ahịrịokwu abụọ nke na ọ bụrụ na ahịrịokwu 

nke mbụ bụ eziokwu, ahịrịokwu nke abụọ ga-abụkwurịrị eziokwu 

(Udemmadu, 2018). Ịma atụ, 

i. Okoroafọ bụ okokporo pụtara na Okoroafọ alụbeghị nwaanyị. 

ii. Onyeka nwere nzere mmụta BA, pụtara na Onyeka gụrụ akwụkwọ 

na mahadum. 

iii. Nna ya bụ ojiegoachụego pụtara na nna ya na-azụ ahịa. 

 

2.2 Ntụlegharị Atụtụ 

N’ebe a ka nwanchọcha tụlegharịrị atụtụ ụfọdụ dị n’atụtụ nghọtaokwu. 

2.2.1 Atụtụ Amụmamụ Echiche 

Amụmamụ echiche bụ ngalaba sayensị asụsụ na-amụ maka nghọta 

mkpụruokwu na nkwupụta ga (Ndimele, 2005:1). N’okwu Saeed 

(2007:3), amụmechiche bụ ọmụmụ nghọta na-adị site n’iji asụsụ 

akparịta ụka. Mbah na Mbah (2014:95) kwuru na ngalaba ihe ọmụmụ a 

na-atụle nghọta nke mkpụrụokwu na ahịrịokwu dị iche iche nwegasịrị. 

Ihe ndị a na-akọwa bụ na amụmechiche bụ ogo sayensị asụsụ na-eleba 

anya na nghọta dị n’asụsụ mmadụ. E nwere ọtụtụ atụtụ e ji ahụta 

mpụtara echiche n’amụmamụ asụsụ. 

  

Atụtụ nrụmaka bụ atụtụ na-akọwa na echiche ihe bụ ihe ihe ahụ na-

arụgara aka, (Mbah na Mbah, 2014:96). Ogbulogo (2005:26) sị na ihe 

atụtụ a na-akọwa bụ nghọtaokwu ọbụla bụ ihe ahụ okwu ahụ na-ekwu 

maka ya. Ọ sị na ihe jikọrọ okwu na ihe ha na-arụgara aka na-esite 

n’echiche. Kempson (1996) n’otu aka ahụ kọwaa na atụtụ nrụmaka na-

eleba anya na mmekọrịta dị n’etiti  mkpụrụokwu na ihe ọ na-arụgara 

aka. Ụdị atụtụ a na-elebakarị anya n’ahaaka. 

  

N’aka nke ọzọ Ogbulogo (2005) kọwara atụtụ ndịneechiche dịka etu a 

ga-esi kewapụ nghọtaokwu pụọ n’okwu ahụ n’onwe ya. Nke a pụtara na 

nghọta na-esite n’echiche. Mbah na Mbah (2014:97) mere ka a mata na, 

“Atụtụ a na-akọwa na mpụtara ihe bụ ihe na-agbata mmadụ n’uche 

mgbe a kpọtụrụ ya bụ ihe aha”. Ndị chepụtara atụtụ a kwenyere na 

echiche ihe nwere ụdịdị izugbe na nke myiri izugbe. Lyons (1965) dere 

na atụtụ ndịnechiche nsinụburu na-akọwa okwu sitere na nghọta o nyere 

onye nụrụ okwu ahụ n’ime ụbụrụ ya. Nsogbu atụtụ a nwere dịka 

Udemmadu (2018) siri kọwaa bụ ịmata ọnọdụ okwu ahụ weere makana 

a naghị ahụ ihe gara n’ụbụrụ mmadụ anya. 

  

Atụtụ nchọpụtazị bụ nke Taski (1933) bụ onye isi ya. Dị ka Mbah na Mbah 

(2014:90) dere, “Atụtụ nke a na-akọwa na mgbe a na-atụle ndịnechiche 

okwu, e kwesiri ịmata ma okwu ahụ enwere agwara ndị ahụ a sị na o 

nwere". Iwu Taski nyere gbasara atụtụ a bụ na ihe bụ ihe naanị ma ọ bụrụ 

ezie na ihe bụ ya bụ ihe. Ya bụ na "E bụ “F” naanị ma ọ bụ na “E” bụ 

F”. 

 

2.2.2   Atụtụ Nnyocha Mmebere Okwu 

Atụtụ nnyocha mmebere okwu na-akọwa nghọta mkpụrụokwu dịka ihe 

gbasapụrụ aka n’ịkọwapụta ihe bụ njirimara dị iche iche mebere 

mkpụrụokwu ahụ. Ọ bụ Katz na Fodor chịkọwara atụtụ a n’afọ 1963. 

Ụfọdụ ndị ọkaasụsụ na-ejikwa akara mgbakọ (+) ezipụta njirimara 

okwu ahụ, ebe ha na-eji akara mwepụ (-) ezipụta akparamagwa ndị 

adịghị na mkpụrụokwu ahụ. Ịma atụ, a ga-akọwa 

a. nne =   +  dị  ndụ,   +   nwaanyị,   +   okenye,   +   lụ di, + mụ 

nwa. 

b. agbọghọbịa  =   + dị ndụ,  + mmadụ,  +  nwaanyị,  + 

okenye, - lụ di. 

Dịka Udemmadu  (2018) siri kọwaa, atụtụ a dị mma maka ịkọwa otu 

mkpụrụokwu dị iche iche mana o riri ụfọdụ mperi;    

i. Ụfọdụ mkpụrụokwu e ji akọwa mpụtara mkpụrụokwu 

chọkwazịrị nkọwa nke ha. 

ii. Atụtụ a dabara naanị maka otu mkpụrụokwu, n’ihi ya, ọ ga-

ahịa ezigbo ahụ iji ya kọwa usorookwu. 

iii. Ụfọdụ nkejiaasụsụ dịka, njikọ, mbuụzọ, dg., agaghị ekwe 

nkọwa site n'atụtụ a.  

iv. Mgbe ụfọdụ, ọ na-agbagwoju anya ịma mgbe a ga-etinye akara 

mgbakọ maọbụ nke mwepụ ( + /-), dịka, 

a. Nna =  - nwaanyị, - nwata, ka ọ bụ 

b. Nna = + nwoke, + okenye  

 

2.2.3 Atụtụ Njirimee 

Ọ bụ Ludwig Wittgenstein wepụtara atụtụ a n’afọ 1953. Atụtụ a na-

akọwa na mpụtara okwu na-esite etu agbụrụ nwe asụsụ siri hụ ihe ahụ. 

Ọ rụtụrụ aka na ọ bụ ihe ndị nwe asụsụ chọrọ ka aha ihe pụtara ha ka 

mpụtara ihe ahụ ga-abụ. Nke a pụtara na mkpụrụokwu enweghị echiche 

wee ganye na ndị nwe asụsụ ahụ enye ya mpụtara. Ọ bụ nke a mere na 

otu ihe na-enwe aha dị iche iche n’agbụrụ/asụsụ dị iche iche. Ịma atụ, 

ihe bụ ‘ego’ n’asụsụ Igbo pụtara ‘money’ n’asụsụ Bekee, pụta ‘owo’ na 

Yoruba, ebe ndị Tiv na-akpọ ya ‘nyarị’, d.g. Udemmadu (2018). Ndị 

Igbo sị na “ọ bụ ihe onye kpọrọ nkịta ya ka ọ ga-aza”. Ihe ọbụla ndị 

nwe asụsụ kpọrọ ihe, aha ahụ ka ihe ahụ ga-aza. Oge ọbụla a kpọrọ aha 

ahụ, echiche ndị nwe asụsụ ahụ agbaga n’ihe ahụ ozugbo. 

 

2.2.4   Atụtụ Mmụta Nsinogbe 

Udemmadu  (2018) kwuru na n'afọ 1933, Bloomfield wepụtara atụtụ a 

nke o kwuru nwere ihe atọ mebere ya:  

i. ndọlite n'ebe okwuu nọ 

ii. ihe e kwuru 

iii. ihe ọnụụ mere 
 

Ọ na-akọwa na ọ bụ ihe atọ ndị a ga-ejikọta aka ọnụ wepụta nghọta dị 

n’okwu mmadụ kwuru. Ịma atụ, 

 a) Adaakụ nụrụ ísi ̀ofe onugbu. 

              Nke a bụ ndọlite n'ebe okwuu nọ --- i 

 b) Agụụ na-agụ Adaakụ. 

              Nke a mere ka o kwupụ okwu --- ii 

 ch) Adaakụ bịa buru nri.  

                Ihe ọnụụ meziri ka ọ nụrụ ihe okwuu kwuru --- iii 

Bloomfield na-akọwa na ihe ndị a na-ahụ anya na ihe ndị dị na 

gburugburu nwere ike imetụta okwu mmadụ na-ekwu. Mgbe Adaakụ 

kwuru na “agụụ na-agụ ya” ihe ọ hụrụ anya, ihe mere n'ime mgbiri afọ 

ya, ihe ndị megasiri n'ime ụbụrụ isi ya na ọtụtụ ihe ndi ọzọ bụ ha 

jikọrọ aka ọnụ kpọlite njiakpọ Adaakụ, o wee kwuo, “Agụụ na-agụ 

m”. 

 

2.2.5   Atụtụ Njirime 

Austin (1962) na Searle (1969) chịkọbara atụtụ na-ekwu na okwu 

mmadụ kwuru nwere ike ịrụ ọrụ karịa ka mkpụrụokwu na 

ahịrịokwu e kwuru dị. Nghọta dị n'okwu nwere ike ịgafe ogo 

ndokọokwu. Ha wepụtara ụdị nghọta atọ; 

i)       nghọta sere elu 

ii)      agwa njirime 

iii)    nghọta nsinekwumekwu 

Ịma atụ, onyenkuzi kwuo na 

“Oyi na-atụ na klaasị a” 

Nghọta sere elu dị n'okwu a bụ na ikuku karịrị na klaasị ahụ. Nghọta dị 

omimi dị n’okwu a bụ na ‘a chọghị ka e meghechaa ọwa niile ebe ikuku si 

abata na klaasị, maọbụ ka a agbanye ntụoyi nke bụ agwa njirime. Nghọta 

di n’okwu ahụ kpọmkwem bụ  ka mmadụ ghara ịga mepechaa ọwa ikuku 

maọbụ gbanye ntụoyi nke bụ nghọta nsinekwumekwu. Oge okwuu kwuru 

okwu, ebumnobi ya abụghị ịkọwa na oyi na-atụ. Ebumnobi okwu ahụ bụ ka 

a ghara ịgbanye ntuoyi maọbụ mepechaa ọwa ikuku. Ihe ọ chọrọ ka 

ọnụụ ghọta bụ na ya achọghị ka ikuku bata ebe ahụ. 

N’ịkọwa nghọta dị n’okwu mmadụ kwuru, Grice (1975) wepụtara usoro 

iwu mmekọrịta okwu nke ọ kpọrọ iwu nghọta ụbụbọ. Ka okwu mịta ezi 

mkpụrụ, a ga-agbaso usoro iwu anọ a: 

i. iwu nhanole – kwue okwu ole a ga-aghọta ihe e kwuru. E 

kwula karịa ole a chọrọ. 

ii. Iwu okwukwu eziokwu – kwue nke bụ eziokwu. 

iii. Iwu ndaba okwu – kwue ihe dabara adaba. 

iv. Iwu ndomanya okwu – hazie okwu nke ọma. 

 

2.3 Ntụlegharị Nchọcha N’isiokwu 

N’ebe a ka nwa nchọcha lebara anya n’ọrụ ndị e mebuolaara na mbụ 

n’isiokwu yitere isiokwu a.  

Shima (2013) mere nchọcha na myiri ma were atụtụ nnyocha mmebere 

okwu kọwaa ya. Na nkọwa ya, myiri bụ oge mkpụrụokwu dị iche iche 

zipụtara otu echiche, a kpọọ ya myiri. Ọ gara n’ihu kọwaa na e nweghị 

ezigbo myiri na Bekee, n’uche ya mkpụrụokwu abụọ bụ myiri enweghị 

ike ịpụta otu ihe mgbe e tinyere ha n’usorookwu. Ọ bụghị ebe otu 

dabara ka nke ọzọ ga-adaba. O jiri nkọwa Palmer (1981) na Yule (1996) 

nyere were kwado nke a.  Egwuọnwụ (2012) mekwara nchọcha 

n’isiokwu a “mputaraukwu n’asụsụ Igbo” nke ebumnobi ya bụ ịchọpụta 

okwu mpụtaraukwu n’asụsụ Igbo, ụdị okwu mpụtaraukwu na ụzọ e si 

enweta okwu mpụtaraukwu. Ọ kọwara na mpụtaraukwu bụ okwu e ji 

akọwa otu mkpụrụokwu, nkebiokwu maọbụ ahịrịokwu ndị nwere ọtụtụ 

nghọta dị iche iche. Ọ kọwapụtara ọtụtụ mpụtaraukwu dị iche iche dịka 

mpụtaraukwu usorokwu, mpụtaraukwu ekwurekwu, myiwere na ndị 

ọzọ. Orji (2016) mere nchọcha n’isiokwu bụ; iji nnyocha mmebere 

okwu were tụchaa azụ echiche n’Igbo. Ọ kọwara azụ echiche dịka 

nghọta mkpụrụokwu na-eleba anya na ndịiche dị n’okwu abụọ maọbụ 

karịa. O lebara anya n’ụdị azụ echiche ma were atụtụ nnyocha mmebere 

okwu were kọwapụta ọmụmaatụ niile o nyere n’uju.  
 

2.4 Atụtụ Nchọcha 

Nchọcha a gbadoro ụkwụ n’atụtụ nnyocha mmebere okwu nke Katz na 

Fodor tụpụtara n’afọ 1963. 
 

2.5 Nchịkọta Ntulegharị Agụmagụ 

Site na ntulegharị agụmagụ e mere, a chọpụtara na o nwebeghị onye ji 

atụtụ nnyocha mmebere okwu wee tụchaa ndịna n’Igbo. Nke a pụtara 

na nchọcha a ga-etinyeso ihe na nghọta dịbu na nghọtaokwu 

n’amụmamụ sayensị. 
 

3.0 Usoro Nchọcha 

Usoro a gbasoro were mee nchọcha a bụ ihe ndị  a; ụdịdị nchọcha,ebe 

nchọcha, ndị njirimee nchọcha, ngwaọrụ nchọcha na usoro nzipụta 

nchọpụta. 

Ụdịdị nchọcha e mere n’ebe a bụ nke nkọwa. Nke a pụtara ịtọ anya 

n’ala were gụọ akwụkwọ e dere n’isiokwu a nke ọma ma detuo ihe niile 

e nwetara n’usoro e siri nweta ya. Ọ bụ n’ebe dị iche iche ka a nọrọ wee 

mee nchọcha a. Ha gụnyere ije n’ọba akwụkwọ dị iche iche maka ịgụ 

na ịchọpụta ihe ọtụtụ ndị odee kwuru banyere isiokwu a nke nwa 

nchọcha na-eme nchọcha na ya. Nwa nchọcha gbara ụfọdụ ndị nọ na 

ngalaba amụmamụ asụsụ Igbo ajụjụ banyere inye ọmụmaatụ maka 

isiokwu a a na-eme nchọcha na ya. E jiri ọtụtụ ngwaọrụ were mee 

nchọcha nke gụnyere mkpịsịodee, akwụkwọ mkpanaka, dg. Nwa 

nchọcha gụkwara ọtụtụ akwụkwọ dị iche iche nke e dere gbasara 

isiokwu a. E zipụtara nchọcha a n’usoro e si nwetacha ihe edemede 

nchọcha a n’ime akwụkwọ dị iche iche a gụrụ n’ọba akwụkwọ. 

 

4.0 Nkọwasị Ngwa Nchọcha 

Ọ bụ n’ebe a ka e zipụtara ma tụchasịa ngwa nchọcha e nwetere iji 

gosipụụta etu atụtụ nnyocha mmebere okwu siri kọwasịa okwu ndịna 

n’Igbo. Ntụcha ngwa nchọcha a gbadoro ụkwụ n’iji atụtụ nnyocha wee 

tụchaa okwu ndịna n’Igbo ma gosipụta ma e nwere ọmụmaatụ okwu 

ndịna n’Igbo ma mata etu echiche ngụnyere siri metụta okwu ndịna. 

4.1 Okwu Ndịna n’ebe o metụtara aha 

a. Nta akara, praịmarị, sekọndịrị, mahadum = Ụlọ akwụkwọ 

 

 

 

 

 

b. Ji, agwa, osikapa, ede, abacha = nri 

 

 

 

 

 

ch. Eke, Orie, Afọ, Nkwọ  = ahịa 

 

 

 

 

c. Mmee mmee, ọcha, edo edo, akwụkwọ ndụ akwụkwụ ndụ, oji = 

kọlọ 

 

 

Ụlọ 
 

nta akara praịmarị sekọndịrị mahadu
 

Ọnọniis
 

Nsona 

Nri 

Ji agwa osikapa ede abacha 

Ọnọniis
 

Nsona 

Ahịa 

Eke  Orie Afọ  Nkwọ 

Ọnọnii
 

Nsona 

Ọnọniis
 

Nsona 

Kọlọ 

Mmee mmee ọcha edo edo akwụkwọ ndụ 
akwụkwọ ndụ 
 

oji 

e.Mọnde, Tuuzde, Wenezde, Tọọzde, Fraide, Satọde, Sọnde = 

Izuụka nke Bekee 

 

 

 

 

 

 

 

f. Jenụarị, Febụarị, Maachị, Aprel, Mee, Jun, Julaị, Ọgọstụ, 

Septemba, Ọktoba, Nọvemba,  Dismeba = Ọnwa. 

 

 

 

 

 

 

 

 

g. Ewu, nkịta, atụrụ, ezi, nwa ologbo = anụmamụ ụlọ 

 

 

Izuụka nke 
 

Mọnde Tuuzde 

Tọọzde 

Wenezde Fraịde 
Satọde 

Sọnde 

Ọnọniis
 

Nsona 

Ọnwa 

Jenụarị 
Febụarị 

Eprel 

Maachị 

Mee 
Julaị 

Ọgọst
 

Jun  

Septemba 

Ọktoba 
Nọvemba

 

Dismeb
 

Ọnọnii
 

Nsona 

Anụmamụ 
 

Ewu   
 
atụrụ     ezi nwa 

 

Ọnọnii
 

Nsona 

gb. Nwoke, nwaanyị, ụmụaka, okorobịa, agbọghọbịa = mmadụ 

 

 

 

 

 

 

gh. Oroma, ugiri, ube, gova, kashuu = mkpụrụosisi 

 

 

 

 

 

 

gw.     Igwe, ọgba tum tum, ụgbọelu, ụgbọala, ụgbọmmiri = ihe e ji 

eme njem 

 

 

 

 

 

 

Mmadụ 

Nwok
 

nwaan
 

ụmụaka 

okorobịa 

agbọghọbị
 

Ọnọnii
 

Nsona 

Mkpụrụosi
 

Orom
 

ugiri ube 

gova 

kashuu 

Ọnọnii
 

Nsona 

Ihe e eji 
 

 

Igwe 

ọgba tum tum 

ụgbọelu 

ụgbọala 

ụgbọmmiri 

Ọnọnii
 

Nsona 

h. Katọliki, C.M.S, ụka akụrụmaaka, sabatị = ụka Kraist  

 

 

 

 

 

 

 
 

 

i. Egwusi, ọgbọnọ, achị, ọfọ, ọkwụrụ = ihe e ji ete ofe 

 

 

 

 

 

 

Na ngwa nchọcha ndị a, ụlọakwụkwọ bụ ọnọniisi ebe ndị so 

ụlọakwụkwọ bụ nsona. Kọlọ, izuụka, ọnwa, anụmamụ, mmadụ, mkpụrụ 

osisi, ihe e ji eme njem, ihe e ji ete ofe bụgbado ọnọniisi, ebe ndị nọ ha 

n’okpuru bụ nsona.  

 

 

ihe e ji ete ofe 

Egwusi 

ọgbọnọ 

achị 
    ọfọ 

ọkwụrụ 

Ọnọniisi 

Nsona 

    Ụka Kraist 

Katọlik
 C.M.S 

      ụka 
 

sabatị 

Ọnọnii
 

Nsona 

4.2 Mmekọrịta dị n’etiti echiche Ngụnyere na okwu Ndịna 

Okwu ndịna na echiche ngụnyere metụtara onwe ha n’ihi na  mgbe 

ọbụla, okwu ndịna na-ezipụtakarị echiche ngụnyere. Nke a pụtara na 

ebe ọbụla e nwere okwu ndịna a ga-enwerịrị echiche ngụnyere. Ịma atụ: 

ị Ogechi gara mahadum pụtara na Ogechi gara ụlọakwụkwọ. 

j. Chidubem gara Eke pụtara na Chidubem gara ahịa. 

k. Ọdịnakachi rachara oroma pụtara na Ọdịnakachi rachara mkpụrụ 

osisi. 

 

4.3 Iji atụtụ nnyocha mmebere okwu tụchaa okwu ndị bụ 

ọnọniisi na nchọcha a 
Ụlọ akwụkwọ  = +  nta akara + praịmarị + sekọndịrị + mahadum  
Nri  = + ji + agwa + osikapa + ede + abacha  
Ahịa = +  Eke + Orie + Afọ + Nkwọ  
Kọlọ = + Mmee mmee + ọcha + edo edo + akwụkwọ ndụ akwụkwọ ndụ + oji  
Izuụka nke Bekee  = +Mọnde +Tuuzde +Wenezde +Tọọzde + Fraịde + Satọde + 
Sọnde  
Ọnwa =  + Jenụarị, + Febụarị, + Maachị, + Aprel, + Mee, + Jun, + Julaị, + Ọgọstụ, + 
Septemba, + Ọktoba, + Nọvemba, + Dismeba 
Anụ ụlọ = + ewu, + nkịta, + atụrụ, + ezi, + nwa ologbo 
Mmadụ = + nwoke, + nwaanyị, + ụmụaka, + okorobịa, + agbọghọbịa 
Mkpụrụosisi  = + oroma, + ugiri, + ube, + gova, + kashuu 
Ihe njem = + igwe, + ọgba tum tum, + ụgbọelu, + ụgbọala, + ụgbọmmiri 
Ụka kraist = + Katọliki, + C.M.S, + ụka akụrụmaaka, + Sabatị 
Ihe e ji ete ofe = + Egwusi, + ọgbọnọ, + achị, + ọfọ, + ọkwụrụ  

5.0 Nchịkọta Nchọpụta 

N’ime nchọcha a, a chọpụtara na okwu ndịna bụ mkpụrụokwu na-egosi 

okwu ndị nọ n’otu ụdịrị maọbụ n’ótú ótù. A chọpụtakwara na; a bịa 

n’okwu ndị ahụ nọ n’ótú ótù, e nwekwazịrị nke a na-akpọ ọnọniisi ebe 

ndị na-eso ya bụ nsona. A hụtara na e nwere okwu ndịna n’asụsụ Igbo 

ma chọpụta na e nwere mmekọrịta dị n’etiti okwu ndịna na echiche 

ngụnyere. Ọzọ bụ na a chọpụtara na e nwere ike iji atụtụ nnyocha 

mmebere okwu wee tụchaa okwu ndịna n’asụsụ Igbo. 

 

5.1 Mmechi 

Nchọcha a abụghị e jechaa ọ gwụ, ya mere nwa nchọcha na-atụ aro ka 

ndị nchọcha gbaa mbọ nke ukwuu n’ịhụ na e mekwuru nchọcha 

n’isiokwu a maọbụ n’isiokwu yitere nke a tụmadụ n’Igbo ma jiri atụtụ 

ndị ọzọ wee tụchaa ya. Ọ bụkwa aro nwa nchọcha ka onye ọbụla nwere 

mmasị n’ọmụmụ asụsụ Igbo were akwụkwọ nchọcha a gụọ. Nchọcha a 

kọwapụtara ihe okwu ndịna pụtara n’Igbo ma gosipụtakwa ọmụmaatụ 

okwu ndịna ụfọdụ a chọpụtara n’Igbo. Nchọcha a  gbalịrị ịza ajụjụ 

nchọcha ma site n’ụzọ dị etu a mejupụta ebumnobi nchọcha a.  

Glọz  

1. Nkọwa okwu    - explication of terms 
2. Okwu ndịna   - hyponymy  
3. Ọnọniisi   - superordinate 
4. Nsona    - hyponymy  
5. Echiche ngụnyere  - entailment  
6. Nnyocha mmebere okwu - componential analysis  
7. Atụtụ njrimee   - Use theory 
8. Atụtụ mmụta nsinogbe - Behaviourist theory 
9. Ngwa nchọcha   - data 
10. Ntulegharị agụmagụ  - literature review 

